
१६
काव्यमाला ।



	

पृथ्वी जसौ जसयला गश्छिन्ना वसुभिर्ग्रहैः ।







	

इति क्षितिपतेर्वचःसरणिमादरादादद-

द्ददौ वरमरिंदमः खलु तथेति भूमीभुजे ।

तदादि सकला जना जगति रूप्यपीठाभिधां

वदन्ति नगरीमिमां कनकगौरि जानीहि तत् ॥ ४१ ॥







एवमग्रेऽप्युदाहरणान्युन्नेयानि ।


	

पणवो म्नौ यगौ छेदः पञ्चभिः पञ्चभिर्भवेत् ॥

आन्दोलिका ततरगाः सायकैः सायकैर्यतिः ।

मयूरसारिणी ख्याता रजरा गो न पच्छिदा ॥

मनोरमा नरजगैर्विच्छिन्ना शास्त्रसागरैः ।

कुलटा स्यान्नजनगाः पञ्चभिः पञ्चभिर्यतिः ॥

सुमुखी नजजा लो गोपृषत्कऋतुभिर्यतिः ।

दोधकं भी भगौ गः स्याज्जस्तगा ग उपस्थितम् ॥

श्रीर्भतौ नगगा यत्र महाभूतै रसैर्यतिः ।

नन्दिनी सजसैर्ल्गाभ्यां युक्ता बाणर्तुभेदिनी ॥







	

भ्रमरविलसितं मभनलगुरवश्छेदश्चतुर्भिरर्वद्भिः ।

मौक्तिकमाला भतनगगुरवः श्वासः शरैर्भवेन्मुनिभिः ॥







	

रथोद्धता रनरला गो यतिर्न पदान्तरे ।









धान नगरविधिः । नगरमिति यावत् । रूप्यपीठमित्यभिधानं यस्य तथोक्तं भवतु । प्रार्थनायां लोट् । इति याचयामासेत्यन्वयः । 'टुयाचृ याच्ञायाम्' इत्यस्माल्लिट् ॥ ४० ॥ पृथ्वीति । नामैतत् । जसौ जगणसगणौ जसयलाः । जगणसगणयगणलघवः । गः गुरुः । वसुभिरष्टभिः । ग्रहैर्नवभिः ॥ इतीति । इति क्षितिपतेः रामभोजस्य वचःसरणिमादरादाददत्स्वीकुर्वन् अरिंदमः शत्रुदमनकारी रामः । तथेति भूमीं पृथिवीं भुनक्तीति तथोक्तम् । 'भुज पालनाभ्यवहारयोः' इति क्विप् । वरं ददौ । खलु प्रसिद्धौ । तदादि तत्प्रभृति सकला जना जगति इमां नगरीं रूप्यपीठाभिधां वदन्ति । हे कनकगौरि स्वर्णवर्णे, तज्जानीहि निबोध ॥ ४१ ॥ ग्रन्थगौरवभिया निरूपणमुपसंहरति-- एवमिति ॥ इति मन्दारमरन्दव्याख्याया माधुर्यरञ्जन्याख्याया गूढकर्तृकाया समवृत्तप्रकरणं समाप्तम् ॥

